
9 Mar fhreagra ar mholadh PAC, choimisiúnaigh DE taighde ó PricewaterhouseCoopers 

(PWC) ar ghnóthachtáil binsemharcála i dTuaisceart Éireann, ach go háirithe Béal Feirste, 

i gcomparáid le tátail oideachasúla i gcathracha eile cuí sa Bhreatain agus in Éirinn. Mhol 

tuairisc na bliana 2007 ó PwC, ‘Good practice in literacy and numeracy in British and Irish 

cities where the level of social deprivation is comparable to or worse than, than that of 

Belfast’ go mbeadh, ag leibhéal an chórais, níos mó comhoibriú idir scoileanna áitiúla 

agus leo siúd in áiteanna eile ag lorg réitithe ar fud na cathrach chun deachleachtas a 

roinnt agus a scaipeadh.  Mhol sé gur chóir go mbeadh fócas níos géire ar liteartheacht 

agus uimheartheacht san oiliúint tosaigh agus leanúnach mhúinteoirí le fócas ar leith 

ar riachtanais speisialta oideachais agus obair i scoileanna dúshlánach. Mhol sé go 

gcruthófaí “siopa aon stad” leictreonach do chomhairle, acmhainní agus oiliúint, a bheadh 

ar oscailt dos na múinteoirí uilig.

10 Ag leibhéal na scoile leag an tuairisc béim ar ról na ngpbharnóirí agus an phríomhoide in 

éiteas a chruthú le hionchas ard agus i gcultúr an fhiosruithe agus taighde a chothú, ag 

tarraingt ar dheachleachtas in áiteanna eile. Mhol sé go mbeadh cur chuige scoile ulle 

ann le cur chuige comhordaithe maidir leis an modheolaíocht múinteoireachta agus na 

hidirghabhálacha a úsáidtear.  Mhol sé go mbeadh láidriú ar naisc le tuismitheoirí agus 

daltaí agus chun léitheoireacht don phléisiúr a chothú.  Moltar go n-úsáidtear rólchuspaí 

cuí chun léitheoireacht agus scríbhneoireacht bhuachaillí a chothú.

11 Choimisiúnaigh DE PricewaterhouseCoopers freisin chun machnamh a dhéanamh 

ar nádúr agus cáilíocht na dtorthaí na liteartheachta agus na  huimheartheachta i 

scoileanna, chun an fhianaise taighde a thabhairt le chéile, ach go háirithe faoi mar 

a bhaineann sé le heaspa gnóthachtála bhuachaillí, agus chun na difríochtaí idir 

scoileanna ardfheidhmíochta agus ísealfheidhmíochta a fhiosrú.  Luaigh an tuairisc a 

tháinig dá bharr, “Literacy and numeracy of pupils in Northern Ireland (2007)”, go raibh 

na moltaí ann cosúil leo siúd a rinneadh cheana i measúnuithe eile ar liteartheacht 

agus uimheartheacht, agus leis na tátail atá i dtuairiscí an Phríomh-Chigire.  I measc na 

bpríomh-mholtaí a bhí sa tuairisc bhí riachtanas ag leibhéal an chórais do cheannasacht 

láidir straitéiseach ón DE á thacú ag fócas níos mó ar thorthaí liteartheachta 

agus uimheartheachta i dtuairiscí ETI agus ar sholáthar tosaigh agus leanúnach in 

oiliúint mhúinteoirí, in oiliúint Ceannaireachta.  Ag leibhéal na scoile mhol sé go 

bhfeidhmeodh gobharnóírí agus an príomhoide mar cheannairí na liteartheachta agus na 

h-uimheartheachta sa scoile agus mar chruthaitheoirí ar éiteas le dóchas agus ionchas 

ard. Mhol sé freisin go mbeadh naisc níos éifeachtaí ann idir scoileanna ag pointí aistrithe.

12 Mar aitheantas ar ról lárnach an mhúinteora gairmiúil d’fhoilsigh Comhairle Ghinearálta 

Múinteoireachta TÉ le déanaí ‘Teaching: the Refl ective Profession’11 agus bunaíodh an 

fócas atá aige ar chumais ghairmiúla do mhúinteoireacht forbairt na dréachtstraitéise seo.

13 Ní haon ionadh go mbeadh leibhéal ard comhionannais idir shaintréithe na scoileanna 

maithe mar a leagtar amach do chomairliúchán sa dréachtpholasaí feabhsúcháin scoile, 

agus na tréithe sin atá aitheanta ag taighde agus cigireacht mar thréithe tábhachtacha 

i gcomhthéacs ardú na gcaighdeán  liteartheachta agus uimheartheachta.  Is féidir 

achoimre a dhéanmah orthu seo mar seo a leanas:-

Múineadh Éifeachtach – arb é a phríomthréith ná múinteoirí díograiseacha, 

tiomanta, cumasacha a bhfuil ard-ionchas acu dá ndaltaí, a bhfuil gaol dearfach 

acu lena ndaltaí agus le foireann eile scoil-bhunaithe agus atá tiomanta don 

fhoghlaim a fheabhsú.

Cultúr Dearfach – léirithe ag éiteas a chothaíonn comhionannas dheiseanna, 

foghlaim den scoth, cúram do dhaltaí aonair agus meas ar dhaoine eile, maraon le 

cultúr na gnóthachtála agus dóchais. Ionchas diongbháilte ag múinteoirí, daltaí, 

tuismitheoirí agus an pobal níos leithne go mbainfi dh na daltaí uilig a gcumas 

amach.

Ceannasacht Láidir – ceannasacht den scoth ag gach leibhéal a thugann treoir 

atá soiléir agus réalaíoch bunaithe ar eolas agus fís cruinn ar an scoil, agus a 

bhaineann úsáid éifeachtach as acmhainní airgid agus eile. Tá sé seo nasctha le 

tacaíocht éifeachtach agus dúshlán ó Bhord na nGobharnóírí do phróiseas an 

fheabhsúcháin.

Creatlach Pleanála Éifeachtach – pleananna maithe forbartha scoile cruthaithe 

mar thoradh ar fhéin-mheasúnú dian agus macánta ina bhfuil úsáid éifeachtach ar 

shonraí agus fi anaise eile.

Idirghabháil agus Tacaíocht Éifeachtach – córais chun daltaí atá i gcontúirt 

teipthe a aithint agus chun idirghabhálacha a eagrú ag baint úsáid as tacaíocht 

seachtrach nuair is cuí. Naisc láidir a fhorbairt le tuismitheoirí agus an pobal níos 

leithne chun tacú le hobair na scoile.

11 ‘Teaching: the Refl ective Profession’; General Teaching Council for NI; 

http://www.gtcni.org.uk/uploads/docs/GTCNI_Comp_Bmrk%20%20Aug%2007.pdf


